
“Iqtisodiyot” kafedrasi o‘qituvchisi
Annotatsiуa: Maqolada kichik biznes tarmoqlariga investitsiyalarni jalb etish yo‘nalishlari, bugungi kundagi kichik biznes 
faoliyatini o‘zgarish jarayonlari hamda mamlakatimiz kichik biznes faoliyatini rivojlantirish samaradorligi ko‘rsatib o‘tilgan.

Kalit so‘zlar: kichik biznes, iqtisod, xarajat, biznes, tadbirkorlik, investitsion, tadbirkorlik faoliyati, xorijiy investitsiya, inves
titsion tizim.
Abstraсt: The article shows the directions of attracting investment in the small business sector, the processes of change 
in the activity of small business today, as well as the effectiveness of the development of small business in our country.

Keу words: small business, economics, cost, business, entrepreneurship, investment, entrepreneurial activity, foreign 
investment, investment system.
Аннотация: В статье показаны направления привлечения инвестиций в отрасли малого предпринимательства, 
процессы изменения активности малого предпринимательства сегодня, а также эффективность развития малого 
предпринимательства в нашей стране.

Ключевые слова: малый бизнес, экономика, стоимость, бизнес, предпринимательство, инвестиции, предпринима
тельская деятельность, иностранные инвестиции, инвестиционная система.

K I R I S H
Mamlakat iqtisodiyotiga xorijiy investitsiyalarning jalb qilinishi texnologiyalarni ishga soladi, inson kapitalini 

shakllantirishga yordam beradi, xalqaro savdo integratsiyasiga hissa qo‘shadi, raqobatbardosh ishbilarmonlik 
muhitini yaratishga yordam beradi va korxona rivojlanishini, faoliyat uzluksizligini ta’minlaydi. Bularning bar
chasi pirovardida qashshoqlikni kamaytirishning eng kuchli vositasi bo‘lgan yuqori iqtisodiy o‘sishga yordam 
beradi. Bundan tashqari, tinvestitsiyalar iqtisodiy imtiyozlardan tashqari, xorijiy investitsiyalar qabul qiluvchi 
mamlakatda ekologik va ijtimoiy sharoitlarni yaxshilashga ham yordam berishi mumkin. Shuningdek, ekologik 
va ijtimoiy sharoitlar mahalliy jamoalar bilan ijobiy aloqalarning yo‘qligini, investitsiyalarning zararli ekologik 
ta’sirini, ayniqsa, qazib olish va og‘ir sanoat tarmoqlarida, ijtimoiy uzilishlarni, tez tijoratlashtirish hamda milliy 
bozorlarda raqobatga ta’sirini o‘z ichiga oladi. Shuni ta’kidlash joizki, ba’zi qabul qiluvchi davlatlar xalqaro 
miqyosda faoliyat ko‘rsatayotgan korxonalarga tobora ortib borayotgan qaramlikni siyosiy suverenitetning 
yo‘qolishi sifatida qabul qiladilar. Bu esa, o‘z navbatida, mamlakatda faoliyat yuritayotgan nafaqat kichik biznes 
subyektlarining balki, yirik korxonalarning hozirgi iqtisodiy rivojlanish holatida, xorijiy investitsiyalar orqali kiriti
ladigan texnologiyalar yoki nouxau imkoniyatlaridan foydalana olmasligiga olib kelib, kutilgan samaradorlikka 
erishish imkonini bermaydi.

M A V Z U G A  O I D  A D A B I Y O T L A R  S H A R H I
Iqtisodchi olimlardan A.Ye.Gorodeskiy ta’biriga ko‘ra: “Investitsiyalar ‒ bu foyda olish maqsadida tadbir

korlik faoliyati obyektlariga uzoq muddatli kapital qo‘yilmalarni ifodalovchi iqtisodiy toifadir”, deb tavsiflagan. 
Bu ta’rif orqali ular, investitsiyalarni faqat tadbirkorlik faoliyati sohasiga tegishli deb cheklov qo‘yishgan ammo, 
investitsiya ijtimoiy sohaga, gumanitar loyihalarga ham kiritiladi, bu yerda investitsiyalar asosan davlat va 
mahalliy hukumatlar tomonidan amalga oshiriladi.

V.Bocharov va R.Popovaning fikricha, “investitsiyalar tadbirkorlik faoliyati obyektlariga qo‘yiladigan 
barcha mulkiy va intellektual qiymatlarni ifodalaydi, buning natijasida foyda hosil bo‘ladi yoki ijtimoiy samaraga 
erishiladi”.

va ulardan foydalanish, investitsiya jarayonlari va investitsiya tovarlarining xalqaro harakatini tartibga solish, 
tegishli investitsiya muhitini yaratish, foyda olish yoki ma’lum ijtimoiy ta’sir ko‘rsatish”, deb kengroq ta’rif beradi. 
Bu talqindan aniq ko‘rinib turibdiki, investitsiya faoliyati to‘g‘ridanto‘g‘ri investitsiya resurslaridan foydalanish 
bilan bog‘liq.

T A D Q I Q O T  M E T O D O L O G I YA S I
Investitsiyalarning makroiqtisodiy rag‘batlantirilishidan tashqari, resurslarni qabul qilish samaradorligini 

oshirish, tashqi savdo oqimi o‘rtasidagi bog‘liqlik, qabul qilinayotgan mamlakatning biznes sektori kabi yo‘na
lishlar orqali iqtisodiy o‘sishning tarkibiy omillariga bevosita ta’sirini, xorijiy investitsiyalar qabul qiluvchi mam
lakatlarda ishlab chiqarish samaradorligi, daromadlarning o‘sishiga ham hissa qo‘shishi, rivojlangan va rivoj
lanayotgan mamlakatlar iqtisodiyotiga kiritilayotgan bir hil miqdordagi investitsiya turlicha samaradorlikka ega 
bo‘lishi, turli darajadagi mamlakatlar iqtisodiyotga kiritilayotgan investitsiya samaradorligini baholashda ularni 
taqqoslash mumkin bo‘lmasligi, taqqoslama tahlil o‘tkazishda teng darajadagi rivojlangan mamlakatlarni tan
lash lozimligi, investitsiya qarorlari jarayoni odatda ko‘p yo‘nalishli bo‘lgan omillar va tendensiyalarni ko‘p o‘zga
ruvchan va ko‘p mezonli baholashga asoslangandir.

T A H L I L  V A  N A T I J A L A R
Hududlar o‘rtasida investitsion salohiyatni taqqoslash xorijiy va milliy sarmoyadorlar uchun huquqiy shartlar, 

kapital eksport qilish imkoniyati, milliy valyutaning holati, mamlakatdagi siyosiy vaziyat va inflyasiya darajasi 
xususiyatlarini o‘z ichiga olgan ekspertlar ko‘lamiga asoslangan bo‘lishi kerak. Ko‘rsatkichlar diapazoni, odatda, 
investorlar hisobga oladigan shartlarning to‘liq spektrini aks ettirish uchun yetarli darajada aniq emas edi, biroq 
ba’zi ma’lumotlarni olish imkonini beradi va bu asosida sarmoya kiritish to‘g‘risida qaror qabul qilish mumkin 
bo‘ladi.

O‘zbekiston Respublikasining madaniy merosi ham hamkorlik iqilmoqchi bo‘lgan davstlabki hamkor dav
latlarga nisbatan sarmoyalarga ishonch bilan qaragan bo‘lsada, ayrim salbiy holatlarni vujudga kelishi bilan 
ularga shubha bilan qaraydigan muhitni yaratdi. Hozirgi kunda ko‘pchilik hamkor davlatlarning sarmoyadagi 
ishtiroki, ayniqsa tabiiy resurslarni o‘zlashtirish va ekspluatatsiyasi (neft, gaz qazib olish va uni qayta ishlash)
ga asoslanganligini ko‘rish mumkin. 

Hozirgi voqelikda O‘zbekiston Respublikasi iqtisodiyoti zamonaviy texnologiyalarga juda muhtoj. Iqtisodi
yotning boshqa sohalarida bo‘lgani kabi sanoat sohasidagi mavjud texnologik bo‘shliq uning jahon iqtisodiyoti 
hamjamiyatiga va umumiy sivilizatsiya jarayoniga muqarrar ravishda qo‘shilishi munosabati bilan albatta, mam
lakatda ma’lum darajada noqulayliklarni yuzaga keltiradi. Rivojlanishning muvaffaqiyati asosan raqobatbardosh 
sanoat ishlab chiqarishi bilan belgilanadigan jahon iqtisodiyotiga integratsiyasi, yetakchi rivojlangan iqtisodi
yotlar bilan mamlakatimiz murakkab siyosiy tafovutlari fonida ro‘y bermoqda. Biroq, hech bir mamlakat o‘z 
iqtisodiyotini modernizatsiya qilish muammosini alohida hal qila olmaydi. Ilg‘or texnologiyalarni jalb qilmasdan, 
o‘zimizning zamonaviy texnologik bazamizni yaratish imkonsiz vazifadir.

Umuman olganda, mamlakat iqtisodiyotida va xususan, EIZda kichik biznesni iqtisodiyotning asosi deb 
hisoblash mumkin. Kichik biznesga bo‘lgan munosabat, uni qo‘llabquvvatlash, mamlakat aholi bandligini, 
ta’minlash va daromadini oshirish bilan birga iqtisodiyotini rivojlantiruvchisi sifatida tavsiflash mumkin. Iqtisod
chilar orasida, ijobiy baholar bilan bir qatorda, kichik biznesning roliga shubha ostida baho beruvchilar ham 
uchraydi. Shuni ham tan olish kerakki, umuman, EIZning yaratilishi ilg‘or texnologiyalarni o‘zlashtirishga hali 
yetarli darajada yordam bermadi.

Shunga qaramay, xalqaro amaliyot, aniqrog‘i, rivojlangan davlatlar amaliyoti shuni ko‘rsatadiki, mamlakat 
hududida erkin iqtisodiy zonalar yaratish iqtisodiy rivojlanish strategiyasi yuqori asosli va sababli natijalarni 
talqin qilmoqda. Xususan:

● birinchidan, EIZ dasturi xorijiy investitsiyalar jalb qilishga ijobiy ta’sir ko‘rsatadi va natijada, aholi jon 
boshiga to‘g‘ri keladigan xorijiy investitsiyalarning o‘sish sur’ati oshadi;

● ikkinchidan, dastur EIZga boy konsentratsiyali iqtisodiyotni yaratadi va texnik taraqqiyotni oshiradi;

● uchinchidan, aholining bandligi ta’minlanadi, daromadi va turmush farovonligi oshadi.

Nihoyat, bir nechta EIZ va kichik iqtisodiy zona(IKZ)ga ega bo‘lgan hudud, bitta EIZ hamda IKZga ega 
bo‘lgan hududga qaraganda, aglomeratsiya iqtisodiyotiga xorijiy investitsiyalarning o‘sishi va ishlab chiqarish 
omillari narxlarining o‘zgarishi uchun yanada jozibadorligini namoyish etmoqda.

Bizningcha, hududlarning investitsion muhiti muammolari va ularning mamlakat iqtisodiyoti hamda ishlab 
chiqarish tarmoqlariga ta’sirini o‘rganayotganda, asosiy kapitalni yangilash loyihalariga sarmoya kiritish jara
yonini loyihalarning davomiyligi, murakkabligi, qaytarilish xavfining yuqori bo‘lishi, o‘ziga xosligini alohida ko‘rib 
chiqish zarur. Bu o‘z navbatida iqtisodiyotning real sektoriga sarmoya kiritish xavf va xatarlarini aniqlash, tizim
lashtirish hamda ularning salbiy ta’sirini kamaytirish, investitsiya faoliyati ishtirokchilarining huquqlari va qonu niy 
manfaatlarini himoya qilishni ta’minlash bo‘yicha tavsiyalar ishlab chiqish imkonini beradi.

Bizga ma’lumki, mamlakatning investitsion muhitiga bir qator omillar ta’sir qiladi jumladan, sanoatning 
rivojlanishi birinchi navbatda fuqarolik maqsadlari uchun sanoatning yetakchi tarmoqlari, sanoat korxonalari
ning asosiy kapitalining eskirish darajasi, yuqori texnologiyalarni yaratish sohasidagi ishlar ‒ ixtisoslashtirilgan 
tadqiqot markazlari, sinov laboratoriyalari va boshqalar mavjudligi, texnik jihozlanish darajasi, mashinasozlik 
sanoati hamda geografik joylashuvi, ekologiyaning holati hududiy joylashuvi, atrof-muhit holati va boshqalar. 
Shunga ko‘ra, investitsiya muhiti asosan iqtisodiyot, huquq, davlatning tashqi aloqalari va boshqalar sohasidagi 
davlat siyosatining natijasi bo‘lgan omillar va sharoitlar bilan belgilanadi, ya’ni bu aniq davlat tuzilmalari faoli
yatiga bog‘liq. Bularga qo‘shimcha ravishda mamlakat investitsion muhitiga ta’sir etuvchi asosiy omillar sifatida 
bizningcha quyidagilarni qo‘shimcha qilish mumkin (1-rasm). 

1-rasm: Mamlakat investitsion muhitiga ta’sir etuvchi asosiy omillar

Bundan ko‘rish mumkinki, butun iyerarxik iqtisodiy tizimning asosiy elementi ‒ korxona ‒ alohida yoki bir 
xil kompaniyalar guruhida (xolding, texnopark va boshqalar) ishlaydigan va ma’lum bir sohaga tegishli bo‘lgan, 
geografik jihatdan alohida hududda joylashgan hamda mamlakat iqtisodiyotining bir qismi hisoblanadi. Shunday 
qilib, investitsiyalar oqimini rag‘batlantiruvchi yoki to‘sqinlik qiladigan davlatning investitsiya muhitining holatini 
aniqlaydigan omillarning butun majmuasi ularning korxonaga ta’siri nuqtai nazaridan ko‘rib chiqilishi kerak.

Bunda iqtisodiy tizim:

● makro darajada ‒ mamlakat iqtisodiyoti;

● mezo darajada ‒ mintaqaviy iqtisodiyot;

● mikro darajada ‒ ma’lum bir xo‘jalik subyekti iqtisodiyoti.

Shunday qilib, investitsiya muhitining yuqoridagi komponentlarini tegishli darajalariga qarab guruhlash 
mumkin. 

1. Davlat darajasida sarmoyaviy muhitni 3 guruh siyosiy, iqtisodiy va ijtimoiy omillari shakllantiradi. 

2. Mintaqaviy investitsiya iqlimi ‒ bu mintaqa yoki mintaqa milliy iqtisodiyotining bir qismi darajasidagi 
investitsiya faoliyati uchun huquqiy, iqtisodiy, ijtimoiy, geografik sharoitlar tizimi. Mezo darajadagi sar
moyaviy muhit asosan mintaqaning sanoat salohiyati, uning iqtisodiyotining yetakchi tarmoqlari, hududiy 
joylashuvi (tabiiy resurslarning mavjudligi, poytaxtdan uzoqligi va boshqalar), shuningdek, mintaqaviy 
qonunchilik va rivojlanishning ustuvorligi, davlat dasturlarni amalga oshirish. 

3. Mikro darajada, investitsiya muhiti investor va xo‘jalik yurituvchi subyekt ‒ investitsiya faoliyati ishtirok
chilarining to‘g‘ridanto‘g‘ri kontragentlari: banklar, uskunalar yetkazib beruvchilar, kasaba uyushmalari 
ishtirokida shakllanadigan munosabatlar tizimi orqali namoyon bo‘ladi.

sharoit yaratishi, biznesni uzoq muddatli rivojlanishga yo‘naltirishi, mamlakat ichidagi investitsiya faolligini 
kuchaytirishi, shuningdek, mamlakat iqtisodiyotini jozibali va ilmiytexnik taraqqiyot yutuqlarini, ilg‘or texnologi
yalarni amalga oshirishga sezgir bo‘lgan xorijiy investitsiyalar oqimini ko‘paytirish uchun harakat qilishi kerak. 

Asosiy vositalarni yangilash jarayoni boshqa investitsiya loyihalaridan farqli o‘laroq bir qator o‘ziga xos 
xususiyatlarga xususan, amalga oshirish muddati, amalga oshirishning murakkabligi, tashqi malakali mutaxas
sislarni jalb qilish zarurati, joriy ishlab chiqarish faoliyati bilan birlashish zarurati va yuqori qaytarilish xavfi ega. 
Bundan tashqari, faoliyat ko‘rsatayotgan korxonalarning ishlab chiqarish bazasini yangilashga sarmoya kiritish 
jarayoni investor, davlat va xo‘jalik yurituvchi subyektning egasi predmetlari tarkibi bilan farq qiladi 

Bundan ko‘rinadiki, xo‘jalik yurituvchi subyekt egasi oldida murakkab va keng ko‘lamli vazifalar turibdi: o‘z 
mablag‘larini ko‘paytirishni ta’minlagan holda, qarz mablag‘larini samarali tasarruf etish zarur. Asosiy kapitalni 
yangilash uchun mablag‘larning samarali sarmoyasi mashinalar va uskunalar parkini yangilash loyihasini mala
kali ishlab chiqishni, ishonchli yetkazib beruvchilarni qidirishni, ishlab chiqarishni rivojlantirish strategik rejalarini 
ishlab chiqishni nazarda tutadi. 

Investor nuqtai nazaridan, investitsiyalar, agar iloji bo‘lsa, qisqa vaqt ichida va eng past tavakkalchilik bilan, 
investitsiya qilingan kapitalni ko‘paytirishning asosiy maqsadiga ega. Investorlar mahalliy tuzilmalar (davlat, 
banklar, tijorat tashkilotlari, jamg‘armalar, jismoniy shaxslar va boshqalar) va xorijiy sheriklar (banklar, korxo
nalar va boshqalar) bo‘lishi mumkin. Investitsion soha islohotida xususiylashtirilgan korxonalarning sarmoyaviy 
faoliyatiga ham muhim o‘rin ajratiladi. 

Korxonalar mulkini va aksiyalarini sotish hisobiga kapital mablag‘larni moliyaviy ta’minlash uchun 
qo‘shimcha imkoniyatlarga ega bo‘ladi, deb hisoblanadi. Ammo kichik biznes subyektlarida bunday aksiyalarni 
mavjud emasligi va korxona egasining yolg‘izligi hamda aholining korxonaga nisbatan investitsiya jamg‘arma
sini kiritmasligi korxonaning rivojlantirish va uni yangi texnikatexnologiyalar bilan jihozlashda moliyaviy yor
damga muhtojligini keltirib chiqaradi. 

Shu o‘rinda ta’kidlash joizki, iqtisodiyotning real sektoriga kiritilgan xorijiy investitsiyalardan oqilona va 
samarali foydalanish korxonalarning rivojlanishiga ijobiy ta’sir ko‘rsatadi. Xususan: 

1) ilg‘or texnologiyalar va boshqaruvning zamonaviy usullaridan foydalanish imkoniyatini beradi; 

2) texnologiyalarni takomillashtirish va ishlab chiqarish darajasini oshirishga hissa qo‘shadi; 

3) ishlab chiqarishni kengaytirish va uning samaradorligini oshirishga investitsiyalar oxir-oqibat soliq 
tushumlarining ko‘payishiga, qo‘shimcha ish o‘rinlari yaratilishiga olib keladi; 

4) mamlakatning dunyodagi iqtisodiy imidjini yaxshilaydi, mamlakatga bo‘lgan ishonch darajasini oshiradi;

5) sanoat va ilmiy-texnikaviy hamkorlik orqali ichki iqtisodiyotning jahon iqtisodiy tizimi bilan integratsi
yalashuviga yordam beradi. 

Bugungi kunda xorijiy investitsiyalar juda muhim, lekin mamlakat iqtisodiyotiga sarmoya kiritish uchun qulay 
shartsharoitlarni yaratish undanda muhim bo‘lib, bu vazifaga alohida e’tibor qaratib uni birinchi navbatda hal 
qilish lozim. Albatta, xorijiy investitsiyalarni jalb qilish, aniq afzalliklari bilan bir qatorda, ba’zi cheklovlarga ham 
ega jumladan, chet el kapitaliga haddan tashqari qaramlik mamlakatning iqtisodiy xavfsizligiga tahdid soladi, 
chunki bu iqtisodiyotni geosiyosiy vaziyat ta’sirida ojiz qiladi, mahalliy biznesni sarmoya kiritishga undamaydi. 

X U L O S A  V A  T A K L I F L A R .
Xulosa qilib aytganda, kichik biznes subyektlariga xorijiy investitsiyalarni jalb qilishda qulay investitsion 

muhit muhim ahamiyat kasb etib, u quyidagi xususiyatlar bilan tavsiflanadi: 

● investitsiyalarni jalb qilish mexanizmlarini takomillashtirish, 

● biznes ‒ jarayonlarning sifati va uni soddalashtirilishi, 

● yetarli infratuzilmani shakllantirish, 

● eng yaxshi tajribalarni takrorlash hamda samaradorlikni baholash vositalarini ishlab chiqish. 

Shu bilan birgalikda, ma’muriy to‘siqlarni yanada kamaytirish, infratuzilma cheklovlarini olib tashlash, kichik 
biznesni tashkil etish tartibini soddalashtirish, bojxona ma’muriyatchiligini takomillashtirish, migratsiya siyosatini 
ishlab chiqish, yuqori malakali xorijiy mutaxassislarni jalb qilish, soliq imtiyozlarining yangi vositalarini ishlab 
chiqish kabi sohalarda faol ishlar olib borish lozim. Taklif etilgan tavsiyalar tadbirkorlar sonini ko‘paytirishga 

olib keladi, bu esa iqtisodiyotimizni rivojlanishiga katta hissa qo‘shmoqda, natijada mamlakatimiz istiqbolini 
belgilamoqda. 

